
“Müxalifətin “dəyirmi masa”sı sünidir 
və sadəcə, gündəmə gəlmək cəhdidir”

Siyavuş Novruzov qeyd edib ki, 
“dəyirmi masa”ya yığışanların bir qru-
pu vaxtilə hakimiyyətdə olub: “İstər İsa 
Qəmbər, istər Əli Kərimli, istərsə də Arif 
Hacılı hakimiyyətdə olduqları zaman xalqın 
başına nə oyun açdıqları hamının yaxşı 
yadındadır. “Dəyirmi masa”da Hikmət 
Hacızadə də var idi. Onu haradan tapıblar, 
o nə vaxtdan siyasətçi olub? Rusiyada səfir 
də işləyə bilmədi, yola saldılar gəldi. Bu cür 
insanlara Azərbaycanın taleyini etibar etmək 
olar? Bunlara bir orta məktəbin idarəçiliyini 
belə tapşırmaq olmaz.

Pənah Hüseynin özü vaxtilə 
hakimiyyətdə təmsil olunanda insanların 
başına oyunlar gətirirdilər, Azərbaycanın 
dövlət büdcəsində olan vəsaiti talamışdılar. 
Bunlar hamısı xalqın yadından çıxma-
yıb. İndi gəlib humanizmdən, demokra-
tiyadan danışırlar. Qısa müddət ərzində 
hakimiyyətdə olduqları zaman ən böyük 
anti-demokratik hərəkətləri bunlar etdilər.

İsa Qəmbər Ali Sovetin sədri, Pənah 
Hüseyn baş nazir, Əli Kərimli də dövlət 
katibi idi. O zaman bu “demokratlar” Yeni 
Azərbaycan Partiyasının qurultayını Bakıda 
keçirməyə imkan vermədilər”.

S.Novruzov vurğulayıb ki, Gəncə 
hadisələri zamanı İsa Qəmbər deyirdi ki, 
bomba töküb camaatı qırsaq belə hakimiyyəti 

əlimizdən verməməliyik: “Gəncə kimi şəhəri 
bombalamaq istəyən adam indi, guya, xalqın 
qədrinə qalır. Və yaxud da Surət Hüseynovun 
qorxusundan qaçıb Kələkidə gizlənən Əli 
Kərimli xalqı necə qoruya bilər?

Əli İnsanov indi yanaşı oturduğu İsa 
Qəmbər haqqında vaxtilə demişdi ki, “İsa 
Qəmbər genetik xəstədir”. İndi, görəsən, 
o xəstədən ona hər hansı bir infeksiya 
keçəcək, yoxsa yox? İndi Əli İnsanov İsa 
Qəmbərin yanında oturub və hər dəqiqə aya-
ğa qalxıb ona təşəkkürünü, minnətdarlığını 
bildirir, halbuki, vaxtilə İsa Qəmbərin yeddi 
arxa dönənini təhqir edirdi.

Vaxtilə Əli İnsanov insanları işdən 
qovurdu, onların işə bərpa olunması ilə 
bağlı məhkəmə qərarlarını cırıb atırdı ki, 
“mən qanundan üstünəm”. Əli İnsanov belə 
işləyirdi və korrupsiyaya qurşanmış adam 
idi. Məhz bu əməllərinə görə o, vəzifəsindən 
uzaqlaşdırıldı, həbs olundu. İndi bu adam 
nə millət dərdi çəkəcək? Və yaxud demok-
ratiyadan danışanlar necə korrupsionerlə 
bir yerdə oturur? Ona görə ki, bunlar üçün 
dəyər yoxdur, bunlar üçün pul var, şəxsi ma-
raqlar var. Xalq, millət onlar üçün arxa plan-
dadır. O “dəyirmi masa”da olanlar hərəsi bir 
qütbdə, ayrı-ayrı baxış bucağı altında olan 
adamlardır. Onların birgə fəaliyyəti qeyri-
mümkündür.

Yəni o “dəyirmi masa”da oturan hər 
bir insan barədə kifayət qədər məlumat var. 
Bunların hər biri artıq tarixin qaranlıq bir 
arxivindədir. Ona görə də təzədən ortaya çı-
xıb nəsə etmək çox gecdir, qatar artıq gedib. 
Müxalifət konstruktiv olmalıdır, Vətənə, 
millətə, dövlətçiliyə xidmət etməlidir. 
Ölkədə dağıdıcı müxalifətə, təxribatçı 
qüvvələrə qarşı hamılıqla mübarizə apar-
malıyıq. Ancaq bu radikal–dağıdıcı ünsürlər 
islahat etmək istəyəndə kimisə ya partiyadan 
uzaqlaşdırırlar, ya ona qarşı ciddi təhqirlərə 
başlayırlar”.

S.Novruzov vurğulayıb ki, bu “dəyirmi 
masa”, sadəcə, gündəmdə qalmaq cəhdidir: 
“Onlar insanların yadından çıxıb. Bilirsiniz 
ki, qarşıdan parlament seçkiləri gəlir. Bu 
baxımdan, bu “dəyirmi masa” özlərini yada 
salmaq üçün bunların əlində bir vasitədir. 
Bilirsiniz ki, AXCP ilə Müsavat arasında 
heç vaxt birgə seçki fəaliyyəti olmayıb. 
Bunlar arasında daim mübarizə olub, 
daxilən bir-birinə düşmən kimi baxıblar. Bu 
gün də süni şəkildə “dəyirmi masa”da bir 
yerdə olduqlarını göstərməyə çalışdıqlarına 
baxmayaraq, sabah mətbuatda bir-birlərinə 
necə ağır ittihamlar yağdıracaqlarının şahidi 
olacağıq”.

“Xalq qəzeti”

Dövlət Bayrağı Günü münasibətilə 
Nərimanov rayonunda tədbir keçirilib

Mərasim iştirakçıları əvvəlcə ümummil-
li lider Heydər Əliyevin abidəsi önünə gül 
dəstələri qoyaraq, dahi şəxsiyyətin xatirəsini 
ehtiramla yad ediblər.

Rayon rəhbərliyinin, Səfərbərlik və 
Hərbi Xidmətə Çağırış üzrə Dövlət Xidməti 
(SHXÇDX) Aparatının yüksəkrütbəli 
zabitlərinin və rayon idarəsinin şəxsi 
heyətinin, Gənclər Fondunun, ictimaiyyətin, 
gənclərin, kütləvi informasiya vasitələri 
nümayəndələrinin, müharibə veteranlarının, 
orta məktəb şagirdlərinin iştirakı ilə keçirilən 
tədbirdə respublikamızın suverenliyi və ərazi 
bütövlüyü uğrunda həlak olmuş şəhidlərin 
xatirələri bir dəqiqəlik sükutla yad edilib, 

dövlət himni ifa olunub.
Nərimanov Rayon İcra Hakimiyyətinin 

başçısı Abdin Fərzəliyev tədbirdə çıxış edərək 
gənc nəslin vətənpərvərlik ruhunda tərbiyəsi 
istiqamətində görülmüş işlərdən, qazanılmış 
nailiyyətlərdən söz açıb. O, Prezident İlham 
Əliyevin qayğısı sayəsində gənclərin inkişafı 
məqsədilə hərtərəfli şəraitin yaradıldığını qeyd 
edib. 

SHXÇDX rəisinin birinci müavini, gene-
ral-mayor Zaur Abdullayev 9 Noyabr Dövlət 
Bayrağı Gününə həsr olunmuş tədbirin milli 
dövlətçilik atributlarının təbliği baxımından 
böyük əhəmiyyət daşıdığını vurğulayıb. O, 
Azərbaycan Xalq Cümhuriyyəti dövründə 

dövlət bayrağının qəbul edilməsi prosesindən 
danışaraq həmin bayrağın bir də  1990-cı il 
noyabrın 17-də Naxçıvan Muxtar Respubli-
kası Ali Məclisinin Sədri, ulu öndər Heydər 
Əliyevin təşəbbüsü və rəhbərliyi ilə keçirilən 
sessiyada muxtar respublikanın dövlət bayrağı 
kimi qəbul edildiyini diqqətə çatdırıb. General-
mayor Zaur Abdullayev Ali Baş Komandan 
İlham Əliyevin rəhbərliyi ilə davam etdirilən 
ordu quruculuğu siyasətinin, aparılan isla-
hatların ölkəmizin, Silahlı Qüvvələrimizin 
qüdrətinin daha da artmasına, beynəlxalq 
arenada Azərbaycanın iradəsini daha ciddi 
nümayiş etdirməsinə stimul olduğunu bildirib. 

Tədbirdə 9 Noyabr Dövlət Bayrağı 
Günü münasibətilə Nərimanov rayonunun 
məktəbliləri arasında keçirilmiş “Vətənin 
müdafiəsinə hazıram!” inşa müsabiqəsinin 
qalibləri mükafatlandırılıb. Münsiflər heyətinin 
qərarına əsasən, 177 saylı orta məktəbin 9-cu 
sinif şagirdi Adilə Ağazadə, 207 saylı orta 
məktəbin 7-ci sinif şagirdi Ayşə Ocaqverdiyev 
və 82 saylı orta məktəbin 8-ci sinif şagirdi 
Leyla Əbdürəhimbəyova müvafiq olaraq ilk üç 
yerə layiq görülüblər. 

Səfərbərlik və Hərbi Xidmətə Çağırış 
üzrə Dövlət Xidmətinin, Nərimanov Ra-
yon İcra Hakimiyyətinin, Gənclər Fondu-
nun nümayəndələri və Aprel şəhidi Mahir 
Mirzəyevin atası Sabir Mirzəyev qaliblərə mü-
vafiq diplomlar və mükafatlar təqdim ediblər.

Sonda məktəblilər vətənpərvərlik ruhunda 
hazırladıqları maraqlı ədəbi-bədii proq-
ramla çıxış ediblər. Mərasim Nərimanov 
rayon özfəaliyyət kollektivinin və hərbi-
vətənpərvərlik mahnılarının ifaçısı Şəmistan 
Əlizamanlının iştirakı ilə konsertlə sona yetib.

“Xalq qəzeti”

Noyabrın 6-da Ədliyyə naziri 
Fikrət Məmmədov Astara rayonunda 
Astara, Lənkəran və Lerik rayonların-
da yaşayan və digər bölgələrdən olan 
vətəndaşları qəbul edib.

Ədliyyə Nazirliyinin mətbuat 
xidmətindən bildiriblər ki, əvvəlcə 
ümummilli lider Heydər Əliyevin Asta-
ra şəhərindəki abidəsi ziyarət oluna-
raq önünə gül dəstələri qoyulub, əziz 
xatirəsi dərin ehtiramla yad edilib.

Qəbul zamanı vətəndaşların 
ədliyyə fəaliyyəti ilə bağlı 
müraciətlərinə baxılıb və hər biri 
diqqətlə dinlənilib. Müraciətlərdə 
qaldırılan məsələlərin bir qismi 
elə yerindəcə həllini tapıb. Digər 
müraciətlər üzrə nazirliyin qəbulda 
iştirak edən aidiyyəti məsul işçilərinə 
müvafiq tapşırıqlar verilib.

Vətəndaşlar bölgə sakinlərinin 

qəbulu və müraciətlərinə baxılması 
üçün rahat və əlverişli şərait yaradıl-
masından razılıqlarını ifadə edərək, 
göstərilən diqqət və qayğıya görə Pre-
zident İlham Əliyevə minnətdarlıqlarını 
bildiriblər.

Səfər çərçivəsində nazir yerli 
ədliyyə orqanlarının və məhkəmələrin 
işi ilə tanış olub. Həmçinin ədliyyə 
işçiləri və hakimlərlə müşavirə 
keçirilərək ədliyyə və məhkəmə 

fəaliyyətinin dövlətimizin başçısının 
tapşırıqlarına uyğun təkmilləşdirilməsi, 
“Məhkəmə-hüquq sistemində isla-
hatların dərinləşdirilməsi” haqqında 
Azərbaycan Prezidentinin 2019-cu il 
3 aprel tarixli fərmanının icrası üzrə 
görülən işlərdən bəhs olunub, qar-
şıda duran vəzifələr müzakirə edilib. 
Müşavirədə məhkəmə qərarlarının 
ədalətliliyinin və icrasının təmin 
edilməsi, vətəndaş məmnunluğunun 
yüksəldilməsi, etik davranış qaydaları-
na dönmədən əməl olunması, korrup-
siyanın yolverilməzliyi ilə bağlı tövsiyə 
və tapşırıqlar verilib.

AZƏRTAC

Azərbaycan Prezidenti  İlham Əliyevin insanlara layiqli 
xidmət göstərilməsi, vətəndaşların müraciətlərinə qayğı 
və həssaslıqla yanaşılması ilə bağlı tapşırıqları Ədliyyə 

Nazirliyi tərəfindən daim diqqətdə saxlanılır, vətəndaşların 
qəbulu cədvəlinə uyğun olaraq nazirliyin rəhbərliyinin 
bölgələrdə mütəmadi səyyar qəbulları keçirilir.

Seulda OANA-ya üzv agentliklərin rəhbərləri və 
nümayəndələri üçün rəsmi qəbul təşkil olunub

 � Noyabrın 7-də Koreya Respublikasının paytaxtı Seulda 
Asiya və Sakit Okean Ölkələri Xəbər Agentlikləri Təşkilatının 
(OANA) XVII Baş Assambleyası öz işinə başlayacaq. Bununla 
əlaqədar noyabrın 6-da OANA-ya üzv agentliklərin rəhbərləri və 
nümayəndələrinin şərəfinə Seul şəhərinin meri Park Von Sunun 
iştirakı ilə rəsmi qəbul təşkil edilib. 

Yonhap agentliyinin prezidenti Ço 
San Bo Baş Assambleyanın keçirilməsi 
ilə bağlı görülən işlər barədə məlumat 
verib. O, üzv agentliklərin təşkilatın 
işində yaxından iştirak etdiyini bildirərək 
AZƏRTAC-ın OANA-ya sədrliyi dövrü-
nün bir sıra yeniliklərlə yadda qaldığını 
vurğulayıb. 

Sosial şəbəkələrin və onlayn me-
dianın sürətlə inkişaf etdiyi bir vaxtda 
informasiya agentliklərinin rolunun daha 
da artdığını deyən Seul şəhərinin meri 
Park Von Su OANA-nın jurnalistikanın 
əsasını təşkil edən dəyərli ənənələri qo-
ruyub saxlamasından məmnunluğunu 
ifadə edib. Yeni texnologiyaların jurna-
listikanın inkişafına təsir etdiyini deyən 
mer bunun mətbuat üçün həm çağırış-
lar yaratdığını, həm də yeni imkanlar 
açdığını söyləyib. 

Baş Assambleyanın gündəliyi barədə 
məlumat verən OANA-nın prezidenti, 
AZƏRTAC-ın İdarə Heyətinin sədri Aslan 
Aslanov iclaslarda medianın  inkişafı 
meyillərinin müzakirə olunacağını, 
OANA-nın bir sıra təşkilati məsələlərinin 
həll ediləcəyini deyib. “İki gün davam 
edəcək Baş Assambleyada biz üzv 
agentliklərin əməkdaşlıq perspektivləri, 
təşkilatın təkmilləşdirilməsi yolları 

barədə müzakirələr aparacaq, OANA 
Mükəmməllik Mükafatını qaliblərə təqdim 
edəcəyik. Əminəm ki, bu, Baş Assam-
bleya da təşkilatımızın tarixində bir sıra 
həlledici qərarlar və yanaşmalarla yadda 
qalacaq”, – deyə A.Aslanov bildirib.

OANA-nın XVII Baş Assambleyası 
noyabrın 7-8-də Yonhap agentliyinin 

təşkilatçılığı ilə keçiriləcək. Assamble-
yada təşkilatın yeni sədri və İcraiyyə 
Komitəsinin üzvləri seçiləcək. AZƏRTAC 
2016-cı ildən 35 ölkədən 44 agentliyi 
birləşdirən bu media qurumuna rəhbərlik 
edir. OANA-nın XVI Baş Assamble-

yası 2016-cı il noyabrın 18-də Bakıda 
keçirilib. 

Elşən ŞAHBALAYEV, 
Vüqar SEYIDOV, 

AZƏRTAC-ın xüsusi müxbirləri 

Seul

Yeni Azərbaycan Partiyasının İcra katibinin müavini, 
Milli Məclisin deputatı Siyavuş Novruzov bildirib 
ki, müxalifətin bir neçə nümayəndəsinin keçirdiyi 

“dəyirmi masa”, sadəcə, gündəmə gəlmək cəhdidir. 
Vaxtilə ölkəni uçuruma sürükləmiş, xaos və anarxiya 
mühiti yaratmış, torpaqların işğalına rəvac vermiş bir 
qrup insan yığılıb ora və Azərbaycanın gələcəyi haqqında 
hər hansı bir qərar qəbul etmək istəyir. Bu şəxslər indiyə 
qədər siyasətdə biabırçı şəkildə məğlub olublar və indi 
yenidən ortaya çıxıblar ki, guya, bunları Azərbaycan 
maraqlandırır, Azərbaycanın problemi maraqlandırır.

Ədliyyə naziri Astarada 
vətəndaşları qəbul edib

Xalqımız radikal müxalifətin hər üzünü tanıyır 

Sosial şəbəkələrdə həmin videonu 
görəndə mən əvvəlcə xeyli təəccübləndim. 
Düşündüm ki, bəlkə, keçmiş nazir orada 
həkim kimi iştirak edib. Sonra məlum oldu 
ki, Əli İnsanovu bura gətirən onun siyasi 
ambisiyalarıdır. 

Vaxt var idi ki, Əli İnsanov müxalifət 
partiyalarının başçılarını ən kəskin sözlərlə 
təhqir edirdi. O, İsa Qəmbəri hətta “faşist” 
adlandırmışdı. İndi nə baş verdi ki, keçmiş 

düşmənlər “dost” oldular? 
Nazir kreslosunu itirdiyi üçün iqtida-

ra qarşı qisasçılıq hissi ilə yanıb-yaxılan 
“akademik” “köhnə düşmənlər”inə və “yeni 
dostlar”ına bir çox dəyərli məsləhətlər 
verməyə cəhd edib. Deyilənlərə görə, 
məsləhət görüb ki, yenidən Bakının mərkəzi 
küçələrində icazəsiz mitinq keçirib aranı 
qarışdırsınlar. Radikal, təxribatçı qüvvələr 
ölkədə sabitliyi pozaraq cəmiyyətdə kəskin 

qarşıdurma yaratmağa cəhd edirlər. Onlar 
bəd niyyətlərinə heç vaxt çatmayacaqlar. 
Xalqımız radikal müxalifətin xislətinə yaxşı 
bələddir, onlara inanmır. 

İsa Qəmbər, Əli Kərimli, Arif Hacılı və 
başqaları hakimiyyətdə olduqları zaman xal-
qın başına min bir oyun açıblar. Azərbaycan 
xalqı heç vaxt öz taleyini bir daha onlara 
etibar etməz. Bunu hamı başa düşür, təkcə 
radikal müxalifətin “başbilənləri” bu adi 
həqiqəti anlamaq istəmirlər. 

Arif MƏHIDOV, 
Cəbrayıl rayonundan məcburi 

köçkün, mühəndis 

Çorum Olimpiadasının qalibi olan 
16 yaşadək şahmatçılarımız Vətənə qayıdıblar

 � Türkiyənin Çorum şəhərində keçirilmiş 
on altı yaşadək şahmatçılar arasında Olimpiadanın 
qalibi olan təmsilçilərimiz noyabrın 6-da Vətənə 
qayıdıblar.
Azərbaycan şahmat tarixinə 

daha bir şərəfli səhifə yazan 
gənc şahmatçılarımızı Heydər 
Əliyev Beynəlxalq Aeroportun-
da ailə üzvləri, ölkəmizin idman 
ictimaiyyətinin nümayəndələri, 
paytaxt sakinləri böyük coşqu 
ilə qarşılayıblar.

Olimpiadada ölkəmizi 
“Azərbaycan” və “Azərbaycan-
Naxçıvan” komandaları təmsil 
edib. Vüqar Manafov, Əhməd 
Əhmədzadə, Məhəmməd Muradlı 
və Aydın Süleymanlıdan ibarət 
“Azərbaycan” komandası Olim-
piadada 16 xal toplayaraq qızıl 

medallara sahib olub. İlk turlar-
dan uğurlu çıxışı ilə yadda qalan 
“Azərbaycan” komandası yüksək 
səviyyəli oyun nümayiş etdirərək 
Monqolustan, ABŞ, Kanada, 
İsrail, Qazaxıstan, Yunanıstan və 
Çin komandalarını məğlub edib. 
Təkcə Özbəkistan və Ukrayna 
yığmaları ilə heç-heçə edən şah-
matçılarımız liderliyi sonadək qo-
ruyub saxlayıblar. “Azərbaycan-
Naxçıvan” komandası isə 8 xalla 
29-cu yerdə qərarlaşıb. İkinci yeri 
15 xalla Özbəkistan, üçüncü yeri 
isə 14 xalla Belarus komandaları 
tutublar.

Yeniyetmə şahmatçılarımız-
dan ibarət komandamızın qazan-
dığı bu uğur ölkəmizdə güclü 
şahmatçı nəslinin yetişdiyini bir 
daha sübut edir. Komandamızın 
heyətində mübarizə aparan id-
mançılardan ən yüksək nəticəni 

Aydın Süleymanlı qazanıb. 
Doqquz turda yeddi xal qazanan 
istedadlı şahmatçı gələcəkdə 
daha böyük perspektivlər vəd 
edir.

AZƏRTAC

Bu il noyabrın 5-də müxalifət partiyalarının “Müsavat”ın qərargahında 
keçirilən toplantısında sabiq səhiyyə naziri Əli İnsanovun iştirak etməsi ölkə 
ictimaiyyətinin ən müxtəlif təbəqələri arasında acı istehza və qınaq doğurub. 

“İsa Qəmbər Əli İnsanovun 
ona qarşı faşist ittihamını uddumu?”

 � Siyasi ekspert Aydın Quliyev bildirib ki, bir vaxtlar 
aralarında kəskin ittihamçı ritorika olan, bir-birlərini ağır qeyri-etik 
ifadələrlə ittiham edən, Isa Qəmbər, Əli Kərimli, Əli Insanov və 
digərlərinin bu gün bir araya gələrək “siyasi mübarizə” mesajları 
verməyə cəhd etmələri cəmiyyətdə çox ironik, qeyri-ciddi çağırışlar 
kimi qarşılanır.

Ekspertin sözlərinə görə, bu insan-
lar ayrı-ayrılıqda heç bir sosial-siyasi 
gücə sahib deyillər: “Aydın məsələdir 
ki, onların “birləşəndən” sonra belə, 
hətta, zəif bir gücə çevrilmək şansın-
dan məhrum olduqlarını cəmiyyətimiz 
yaxşı bilir. Uğursuz liderlər kütləni öz 
yanlarına çəkmək üçün müxtəlif fəndlər 
düşünməyə cəhd etdikcə, cəmiyyətdə 
onlara ünvanlanmış saysız ittihamçı 
suallar ortaya çıxır.

Bu gün sadə insanlar üçün çox 
maraqlıdır ki, bir vaxtlar Əli İnsano-
vun “faşist”adlandırdığı İsa Qəmbərlə 
bugünkü “əməkdaşlıq” cəhdləri hansı 

prinsiplərə söykənir. İsa Qəmbər Əli İnsa-
novun ona qarşı faşist ittihamını uddu-
mu? Heç vaxt bir-birinə güzəşt etməyən 
Əli Kərimli ilə İsa Qəmbərin “əməkdaşlıq” 
səylərinin səmimiliyinə yalnız sadəlövh 
insanlar inana bilər. Əli İnsanovu korrup-
sioner adlandıranların bu gün onun malik 
olduğu vəsaitləri ortaya çəkmək, ondan 
bəhrələnmək düşüncəsində olmadıqla-
rına inanmaq çətindir. Uğursuz siyasətlə 
məşğul olan bu insanların toplantısına 
ictimaiyyətdən heç bir həssas və davamlı 
reaksiyanın olmaması ciddi faktdır. Bu 
onu sübut etdi ki, uğursuzların hazırkı 
“inteqrasiya modeli” siyasi hadisə kimi 

qarşılanmadı və cəmiyyət üçün qətiyyən 
maraqlı deyil. Əksinə, bu, cəmiyyətdə bir 
sıra ironik, komik, lətifə xarakterli yanaş-
malar doğurdu”.

Ekspert bildirib ki, Əli İnsanovla İsa 
Qəmbərin, İsa Qəmbərlə Əli Kərimlinin 
sonadək bir-birinə ehtiram edəcəkləri, 
Əli İnsanovun hələ kökləri 1992-1993-cü 
illərə gedib çıxan Əli–İsa antaqonizmini 
həll edə biləcəyi mümkünsüz, ağlasığ-
maz və ironikdir.

  “Xalq qəzeti”

Dövlət Bayrağı Günü münasibətilə noyabrın 6-da Səfərbərlik və Hərbi 
Xidmətə Çağırış üzrə Dövlət Xidmətinin, Nərimanov Rayon Icra 
Hakimiyyətinin və Gənclər Fondunun birgə təşkilatçılığı ilə paytaxtın 

Nərimanov rayonunda “Vətənin müdafiəsinə hazıram!” devizi altında kütləvi 
tədbir keçirilib.

